
1. ᖃᓄᐃᓐᓂᕆᓯᒪᔭᖓ 

ᑲᓇᑕᐅᑉ ᒐᕙᒪᒃᑯᖏᑦ ᐋᕿᒃᓯᕗᑦ ᒐᕙᒪᑐᖃᒃᑯᑦ ᓱᕈᖅᓯᒪᔪᖃᖅᑐᓂᒃ  ᐃᓂᒋᔭᐅᓂᑯᑦ ᖃᓄᐃᓕᐅᕈᑎᒃᓴᓄᑦ 

ᐸᕐᓇᐅᑎ ᓴᓗᒻᒪᖅᓴᖅᑕᐅᓗᑎᒃ ᒐᕙᒪᑐᖃᒃᑯᑦ ᓱᕈᖅᓯᒪᔪᓂ ᐃᓂᒋᔭᐅᔪᑦ ᐅᑯᐊᓗ ᐊᑦᑕᕐᓇᕈᓐᓇᖅᑐᑦ ᐃᓄᖕᓄᑦ 

ᐊᒻᒪᓗ ᐊᕙᑎᑦᑎᓄᑦ. ᐃᓄᓕᕆᔨᑐᖃᒃᑯᑦ ᑲᓇᑕ ᐅᑯᐊ ᐸᕿᔨᐅᔪᑦ ᐊᒥᓱᓂᒃ ᑖᒃᑯᓂᖓ ᓱᕈᖅᓯᒪᔪᓂᒃ 

ᐃᓂᒋᔭᐅᔪᓂᒃ, ᐊᒻᒪᓗ ᐃᓛᓐᓂᒃᑯᑦ, ᓱᕈᖅᓯᒪᔪᑦ ᐃᓚᖏᓐᓂ ᐃᓂᒋᔭᐅᔪᑦ ᐊᑕᔪᑦ ᑭᖑᓂᑦᑎᓐᓂ ᐅᓇᑕᖅᑐᒃᓴᐃᑦ 

ᐱᓕᕆᕕᕕᓂᖏᑦ ᐃᓄᓕᕆᔨᑐᖃᒃᑯᓂᑦ ᐅᕝᕙᓘᓐᓃᑦ ᑲᓇᑕᐅᑉ ᒐᕙᒪᒃᑯᑦ ᓄᓇᖁᑎᖏᓐᓂ. ᐅᓇ 

ᐅᖅᓱᐊᓗᒃᓯᐅᕐᕕᕕᓂᖅ ᓂᐅᖅᑐᕐᕕᐅᓂᑯ ᐱᑕᖃᖅᑐᑦ 7-ᖑᓪᓗᑎᒃ ᐃᓂᖏᑦ, ᑖᒃᑯᐊ Playfair Point, Pioneer 

Island, Stupart Island, Skybattle Bay, Kristofer Bay, Cape Isachsen, ᐊᒻᒪᓗ Cape Ahnighito, ᐅᑯᐊ 

ᑕᒪᕐᒥᒃ ᑲᓇᑕᐅᑉ ᒐᕙᒪᒃᑯᑦᑕ ᓄᓇᖁᑎᖏᑦ. ᑕᐃᒪᓐᓇᐅᓂᖓᓄᑦ, ᐃᓄᓕᕆᔨᑐᖃᒃᑯᑦ ᑲᓇᑕ ᐱᓇᔪᓚᐅᖅᑐᖅ, 

ᐊᒻᒪᓗ ᐱᑎᑕᐅᓪᓗᑎᒃ ᑮᓇᐅᔭᓂᒃ ᐊᖏᖅᑕᐅᓪᓗᑎᒃ ᐊᑖᒍᑦ ᒐᕙᒪᑐᖃᒃᑯᑦ ᓱᕈᖅᓯᒪᔪᖃᖅᑐᓂᒃ  ᐃᓂᒋᔭᐅᓂᑯᑦ 

ᖃᓄᐃᓕᐅᕈᑎᒃᓴᓄᑦ ᐸᕐᓇᐅᑎ, ᓴᓗᒻᒪᖅᓴᖅᑕᐅᓗᑎᒃ ᐃᓂᖏᑦ ᑖᔅᓱᒪ ᐊᑖᒍᑦ ᐊᑕᐅᓯᖅ ᓴᓇᓂᐊᕐᓗᓂ.  

 

ᐃᓚᖏᑦ 7-ᓂ ᐃᓂᖃᖅᑐᑦ ᑖᒃᑯᐊ ᑕᒪᑭᐅᔾᔭᐅᓗᑎᒃ ᐱᓕᕆᐊᖑᓂᐊᖅᑐᑦ ᐅᖅᓱᐊᓗᖃᐅᓯᕆᕕᕕᓃᑦ 

ᓂᐅᖅᑐᕐᕕᕕᓃᑦ, ᐊᓯᖏᓪᓗ ᖃᐅᔨᓴᖅᕕᕕᓃᑦ. ᑕᒪᕐᒥᒃ 7-ᖑᔪᑦ ᒫᓐᓇ ᓱᓕ ᐱᖁᑎᕕᓂᖃᐅᖅᑐᑦ, 

ᑭᓱᕕᓂᕈᓘᔭᐃᑦ ᐊᒻᒪᓗ ᐃᒪᖃᐅᖅᑐᑦ ᐊᒃᑕᑯᑦ, ᐊᒻᒪᓗ ᖃᑦᑕᐅᔭᕐᔪᐊᑦ ᐊᑐᖅᑕᐅᓂᑯᑦ ᐃᑲᔫᑎᑦ ᑭᖑᓂᑦᑎᓐᓂ 

ᐅᖅᓱᐊᓗᒃᓴᖅᓯᐅᖅᑐᓄᑦ ᐊᒻᒪᓗ ᖃᐅᔨᓴᖅᑐᓄᑦ, ᐊᒻᒪᓗ ᒫᓐᓇ ᐊᖏᔪᑦ ᓱᕈᖅᓴᐃᔪᑦ ᐊᕙᑎᑦᑎᓂᑦ ᑕᐃᑲᓂ 

ᐃᓂᒥᖕᓂ.   

 

ᑲᑎᑎᓪᖢᒋᑦ ᑖᒃᑯᐊ 7-ᖑᔪᑦ ᐃᓃᑦ ᐊᑕᐅᓯᕐᒧᑦ ᐱᓕᕆᐊᖑᓂᐊᕐᓗᑎᒃ ᐱᓕᕆᔭᐅᓚᐅᖅᑐᖅ ᐊᑐᖅᑕᐅᔪᒪᓪᓗᓂ 

ᐱᐊᓚᓂᐊᕐᒪᑕ ᖃᓄᐃᓕᐅᕆᐊᖃᖅᑐᓄᑦ ᖃᐅᔨᓴᕐᓗᒋᑦ ᐃᓂᖏᑦ ᐊᒻᒪᓗ ᐊᑭᑭᓐᓂᖅᓴᐅᓂᐊᖅᑐᖅ 

ᐊᔾᔨᒌᓐᖏᑦᑐᓄᑦ ᐊᑕᔪᓄᑦ ᐃᓂᖓᓂ ᐃᓂᑐᖃᖓᓄᑦ ᐅᑎᑦᑎᓂᐊᕐᓗᒍ ᐱᓕᕆᔭᐅᕙᓪᓕᐊᓂᐊᕐᓂᖓ (ᐃᓂᖓ 

ᖃᐅᔨᓇᓱᒃᑕᐅᑦᑎᐊᕐᓗᒥ, ᐊᑭᑦᑐᕋᐅᑎᑦᑎᒍᑦ/ᓇᖕᒥᓂᖃᖅᑐᑦ ᑮᓇᐅᔭᓕᐅᕈᑎᒃᓴᖓ ᑳᓐᑐᕌᒃᑯᑦ, ᐱᖁᔭᕋᓛᖏᑦ 

ᐊᖏᖅᑕᐅᓗᑎᒃ, ᓄᓇ ᐃᓂᑐᖃᖓᓄᑦ ᐅᑎᑦᑎᓐᓂᕐᒧᑦ ᐸᕐᓇᐅᑎ ᐊᑐᓕᖅᑎᑕᐅᓗᓂ ᐊᒻᒪᓗ ᓴᓇᔭᐅᔪᖅ 

ᐱᔭᕇᖅᐸᑦ ᒪᑐᓗᒍ.  

2. ᐃᓂᖓ/ᐅᐸᒃᑕᐅᔪᓐᓇᖅᑐᖅ 

ᐅᓇ ᐅᖅᓱᐊᓗᒃᓴᓄᑦ ᓂᐅᖅᑐᕐᕕᐅᓂᑯ 7-ᓂ ᐃᓂᖃᖅᑐᖅ ᖁᑎᒃᑐᒥ ᐅᖓᓯᒃᑎᒋᔪᖅ ᐊᕙᑖᓂᑦ 160 ᑭᓚᒦᑕᔅ 

ᑎᑭᓪᖢᒍ 570 ᑭᓚᒦᑕᔅ ᖃᓂᒋᔮᓂ ᓄᓇᓖᑦ ᖃᐅᓱᐃᑦᑐᖅ (ᖃᓂᒋᔮᓂ ᑐᑭᒧᑦ ᓄᓇᓐᖑᐊᖅᑎᒍᑦ, 74 41’ 45” 

ᐅᐊᖕᓇᖓ; ᐊᒻᒪᓗ ᓴᓂᒧᑦ , 94 49’ 45” ᐱᓇᖕᓇᖓ) . ᕿᑭᖅᑖᓗᒃ, ᓄᓇᕗᑦ. ᐅᑯᐊ ᐃᓄᒋᐊᖕᓂᖓ 

ᖃᐅᓱᐃᑦᑐᖅ, ᒪᓕᒃᖢᒍ 2021 ᓈᓴᖅᑕᐅᓯᒪᔪᓂᑦ 183-ᖑᔪᑦ ᐃᓄᖏᑦ. ᐅᓇ ᐃᓂᒋᔭᐅᔪᓐᓇᖅᑐᖅ ᐊᒻᒪᓗ 

ᐃᑲᔪᕐᓗᓂ ᓄᓇ ᐃᓂᑐᖃᖓᓄᑦ ᐅᑎᖅᑎᕆᓂᖅ ᓴᓇᕕᐅᓂᑯᐃᑦ ᐃᓂᖏᓐᓂᒃ.  

 

ᐅᓇ ᐃᓂᖓ ᐅᐸᒐᒃᓴᐅᔪᖅ ᖃᖓᑕᓲᒃᑯᑦ (ᑭᓯᐊᓂ ᖃᖓᑕᓲᕋᓛᖅ), ᐊᒻᒪᓗ ᖁᓕᒥᒎᓕᒃᑯᑦ ᐅᑯᐊᓗ 

ᐊᑐᖅᑕᐅᓂᐊᖅᑐᑦ ᓅᑕᐅᓗᑎᒃ ᐅᖁᒪᐃᓐᖏᑦᑐᑦ ᓴᓇᕐᕈᑎᑦ, ᐃᖅᑲᓇᐃᔭᖅᑎᑦ ᐊᒻᒪᓗ ᐱᖁᑎᖏᑦ/ᑕᖁᐊᖏᑦ. 

ᐊᕙᑖᓂᑦ ᖃᐅᓱᐃᑦᑐᖅ ᐊᒻᒪᓗ ᖃᓪᓗᓈᓂᑦ ᓄᓇᖓᓂᑦ, ᑕᐃᒪᓗ ᐅᒥᐊᕐᔪᐊᑰᖅᑎᑦᑎᓲᑦ ᓄᒃᑕᖅᖢᑎᒃ ᐱᖁᑎᒃ 

ᐊᒻᒪᓗ ᓴᓇᔭᒃᓴᓂᒃ ᐊᖏᓂᖅᓴᐅᓪᓗᑎᒃ ᖃᐅᓱᐃᑦᑐᕐᒧᑦ ᐊᒻᒪᓗ ᐊᒃᑕᑯᐃᑦ ᐃᒋᑕᐅᔪᓐᓇᖅᑐᑦ ᐊᓯᐊᓄᑦ 

ᖃᐅᓱᐃᑦᑐᖅ. 

 

3. ᓴᓇᔭᐅᓂᖓᑕ ᐊᒻᒪᓗ ᐃᓂᓕᐅᖅᓯᒪᔪᑦ ᖃᖓᒃᑯᑦ 

ᐊᕙᑎᒥᒃ ᐃᓂᖏᓐᓂᒃ ᖃᐅᔨᓴᕐᓂᖅ ᐱᔭᕇᓚᐅᖅᑐᑦ 7-ᖑᔪᑦ ᐃᓂᖏᑦ 2 ᐊᕐᕌᒍᓄᑦ ᐱᓕᕆᐊᖑᓪᓗᑎᒃ (2020-

ᒥᑦ 2021-ᒧᑦ ᐊᒻᒪᓗ 2021-ᒥᑦ 2022-ᒧᑦ). ᒪᓕᒃᖢᒍ ᖃᐅᔨᓴᕈᑎᕕᓃᑦ ᐊᕙᑎᒥᒃ ᐃᓂᖏᓐᓂᒃ ᖃᐅᔨᓴᕐᓂᖅ, 

ᑎᑎᕋᖅᑕᐅᕙᓪᓕᐊᔪᖅ ᓄᓇ ᐃᓂᑐᖃᖓᓄᑦ ᐅᑎᖅᑎᑕᐅᓂᖓ ᐸᕐᓇᐅᑎ ᓴᕿᑕᐅᓚᐅᖅᑐᖅ 7-ᓄᑦ 

ᐃᓂᒋᔭᐅᔪᓄᑦ ᑐᒃᓯᕋᖅᑐᑦ ᐋᕿᒃᓯᒪᔾᔪᑎᒃᓴᓂᒃ ᐃᑲᔫᑎᓂᐊᕐᓗᑎᒃ ᓄᓇ ᐃᓂᑐᖃᖓᓄᑦ ᐅᑎᖅᑎᑕᐅᓂᖓ 

ᐅᕝᕙᓘᓐᓃᑦ ᐊᑦᑕᕐᓇᖅᑐᖃᖅᑐᓂᒃ ᐊᐅᓚᑦᑕᕆᐊᓕᖕᓂᒃ ᐃᓂᖏᓐᓂ. ᐊᑖᓂ ᐱᕙᓪᓕᐊᑎᑦᑎᓂᕐᒧᑦ 

ᑎᑎᕋᖅᑕᐅᕙᓪᓕᐊᔪᖅ ᐸᕐᓇᐅᑎ, ᓄᓇᓕᖕᓂ ᑐᑭᓯᓇᓱᖃᑎᖃᕐᓗᑎᒃ, ᐋᕿᒃᓯᓗᑎᒃ ᑭᒃᑯᑐᐃᓐᓇᓂᒃ 

ᑲᑎᒪᖃᑎᖃᕐᓗᑎᒃ ᐃᓄᓕᒫᓂᒃ, ᑕᐃᑲᓂ ᖃᐅᓱᐃᑦᑐᖅ ᔮᓄᐊᕆ 11, 2023. ᐅᓇ ᑲᑎᒪᓂᖅ ᐃᓚᐅᕕᐅᓚᐅᖅᑐᑦ 

ᐊᒥᓱᓂᑦ ᓄᓇᖃᖅᑐᓂᑦ ᖃᐅᓱᐃᑦᑐᕐᒥ. ᑭᐅᓯᓂᖅ ᑖᒃᑯᓇᖓᑦ ᑲᑎᒪᓂᖅ ᐃᓱᒪᒋᔭᐅᓚᐅᖅᑐᖅ ᑕᐃᑲᓂ 

ᐸᕐᓇᐃᓂᖅ ᐱᔭᕇᖅᑕᐅᓗᓂ ᑮᓇᐅᔭᓕᐅᕆᓐᓇᐅᑉ ᐊᕐᕌᒍᐊᓂ 2022-2023. ᐱᓕᕆᐊᖑᔪᖅ 

ᐊᑭᑦᑐᕋᐅᑎᑦᑎᒍᑦ/ᑐᒃᓯᕋᐅᑎᑎᒍᑦ ᓇᖕᒥᓂᖃᖅᑐᓄᑦ ᑮᓇᐅᔭᓕᐅᕈᑕᐅᓗᓂ ᐊᒻᒪᓗ ᐱᖁᔭᕋᓛᑦ 

ᐊᑑᑎᖃᖅᑐᑦ ᐱᒋᐊᕐᓗᑎᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 2022-2023 ᐊᒻᒪᓗ ᑲᔪᓯᓗᑎᒃ ᒫᓐᓇᒧᑦ 

ᑮᓇᐅᔭᓕᕆᓐᓇᐅᑉ ᐊᕐᕌᒍᐊ 2023-24.    

ᐅᓇ ᐃᓂᑐᖃᖓᓄᑦ ᐅᑎᖅᑎᑕᐅᓗᓂ ᐱᓕᕆᐊᖑᓂᐊᖅᑐᑦ ᐸᕐᓇᐅᑖ ᐃᓱᓕᑦᑎᓯᒪᔪᖅ ᑕᒪᐃᓐᓄᑦ 7 

ᐃᓂᒋᔭᐅᔪᓄᑦ. ᐱᔭᕇᖅᖢᒋᓪᓗ ᐃᓂᒋᔭᐅᔪᑦ ᐊᕙᑎᑦᑎᓃᑦᑐᑦ ᐊᒃᑐᖅᑕᐅᓯᒪᔪᑦ ᖃᐅᔨᓴᖅᑕᐅᓗᑎᒃ 

ᑎᑭᐅᑎᕙᓪᓕᐊᓂᖓᓄᑦ ᐱᓕᕆᐊᖑᔪᒪᔪᖅ ᑐᒃᓯᕋᐅᑎ ᐅᓂᒃᑳᖓ ᓇᓗᓇᐃᖅᓯᓯᒪᔪᖅ ᐊᒃᑐᐃᔪᓂᒃ 

ᑐᒃᓯᕋᖅᑕᐅᔪᒧᑦ ᓄᓇ ᐃᓂᑐᖃᖓᓄᑦ ᐅᑎᖅᑎᑕᐅᓗᓂ ᐸᕐᓇᐅᑎᑦ ᐊᑐᓂ ᐃᓂᒋᔭᐅᔪᓄᑦ ᐊᒻᒪᓗ ᐊᕙᑎᖏᑦ. 

ᐅᓇ ᓴᓇᔪᒪᔪᑦ ᑐᑭᓯᕋᐅᑎᖓ ᐅᓂᒃᑳᖅ ᐅᖃᖅᓯᒪᔪᖅ ᑐᒃᓯᕋᐅᑎᑦ ᐋᕿᒃᓯᒪᓂᕆᓂᐊᖅᑕᖏᑦ ᐊᑯᓂᐅᔪᒃᑯᑦ 

ᐱᐅᔪᓂᒃ ᐋᕿᒃᓯᓂᐊᕐᒪᑕ ᐊᒃᑐᐃᓂᐊᕐᓗᓴ ᐃᓂᖓᓂ ᐊᒻᒪᓗ ᐊᕙᑎᖏᓐᓂᒃ. ᐅᓇ ᓴᓇᔭᐅᓂᐊᖅᑐᖅ 

ᐱᔭᕇᕐᕕᒃᓴᖃᖅᑐᖅ ᒫᓐᓇ ᐸᕐᓇᒃᓯᒪᔪᑦ ᒫᑦᓯ 31, 2025.  

 
ᐅᓇ ᐊᑐᓕᖅᑎᑕᐅᓂᖓ ᓄᓇ ᐃᓂᑐᖃᖓᓄᑦ ᐅᑎᑦᑎᑕᐅᓂᖓ ᐸᕐᓇᒃᓯᒪᔪᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ 

2024-2025. ᓇᐃᓈᖅᓯᒪᔪᑦ ᐱᔭᒃᓴᐃᑦ ᐱᔭᕇᕐᓂᐊᖅᑐᑦ ᑕᐃᑲᓂ ᐃᓂᖓᓂ ᐃᓚᖃᕐᓗᑎᒃ: ᓅᓪᓗᑎᒃ 

ᐃᓂᖓᓄᑦ; ᐱᐅᓯᕚᓪᓕᖅᑎᓪᓗᒋᑦ ᐃᓂᖓᓂ ᐊᖁᑎᑦ, ᐃᓗᐊᓂ ᐊᖁᑎᑦ ᐊᒻᒪᓗ ᒥᑦᑕᕐᕕᒃ; ᑕᖕᒫᖅᓯᒪᕕᒃᓴᖓ 

ᓇᑉᐸᖅᑕᐅᓗᓂ ᐊᒻᒪᓗ ᐃᖏᕐᕋᓯᑎᓪᓗᒋᑦ; ᐊᒻᒪᓗ ᓄᓇ ᐃᓂᑐᖃᖓᓄᑦ ᐅᑎᑦᑎᑕᐅᕙᓪᓕᐊᓕᕐᓗᓂ 

ᐃᓂᖏᓐᓂ. ᑕᒪᕐᒥᒃ ᓇᓗᓇᐃᔭᑦᑎᐊᖅᓯᒪᔪᑦ ᓴᓇᔭᐅᓂᐊᖅᑐᑦ ᐱᔭᕇᕐᓂᐊᖅᑐᑦ ᐃᓗᓂᖃᖅᑐᑦ ᓄᓇ 

ᐃᓂᑐᖃᖓᓄᑦ ᐅᑎᖅᑎᑕᐅᕕᒃᓴᖏᑦ ᐸᕐᓇᐅᑎ ᑐᓂᔭᐅᓚᐅᖅᓯᒪᔪᑐᖃᐃᑦ ᐱᖁᔭᕋᓛᓕᐅᖅᑎᓄᑦ ᓄᓇᕗᒻᒥ 

ᐸᕐᓇᐃᔩᑦ ᑕᕐᕋᖓᓂ ᑕᕝᕙ ᐊᑕᑎᑦᑎᕗᒍᑦ ᐱᓇᔪᒍᑎᑦᑎᓄᑦ. ᑭᖑᓪᓕᖅᐹᖅᓯᐅᑎ ᓄᒃᑕᖅᑕᐅᓂᖏᑦ ᑕᐃᑲᖓᑦ 

ᐃᓂᖓᓂ ᐱᓕᕆᐊᖑᓂᐊᖅᑐᑦ ᓯᑎᐱᕆ/ᐅᒃᑑᐸ 2024. 

 

ᓯᕗᓂᐊᓂ ᐱᒋᐊᓕᓵᖅᑎᓪᓗᒋᑦ ᐃᓂᑐᖃᖓᓄᑦ ᐅᑎᖅᑎᑕᐅᓂᖓᓄᑦ ᓴᓇᔪᑦ, ᐊᖏᖅᑕᐅᓯᒪᓚᐅᖅᑐᖅ ᐊᑖᓂ 

ᐱᖁᔭᕋᓛᖃᖅᑐᑦ ᑎᒥᖏᓐᓂᑦ: ᓄᓇᕗᑦ ᐸᕐᓇᐃᔩᑦ (ᒪᓕᑦᑎᐊᕐᒪᖔᑦ ᖃᐅᔨᓴᖅᑐᑦ - ᐊᖏᖅᓯᒪᓕᕇᖅᑐᑦ); 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ (ᖃᐅᔨᓴᖅᑐᑦ); ᐃᓄᓕᕆᔨᑐᖃᒃᑯᑦ ᑲᓇᑕ ᓄᓇᓕᕆᔨᖏᑦ ᓄᓇ 

ᐊᑐᖅᑕᐅᓂᖓᓄᑦ ᐱᔪᓐᓇᐅᑎᑦ. ᐊᑐᔾᔮᓐᖏᑦᑐᑦ ᐃᒥᕐᒥᒃ ᑕᐃᑲᓂ ᑕᒪᑐᒧᖓ ᓴᓇᔭᐅᔪᒧᑦ ᐊᒻᒪᓗ ᑕᐃᒫᒃ 

ᐊᐱᕆᓂᐊᖅᑐᒍᑦ ᐱᔭᐅᓐᖏᑦᑐᓐᓇᕐᒪᖔᑦ ᐃᒪᕐᒧᑦ ᐊᑐᕐᓂᖅ ᓚᐃᓴᓯ ᐃᒪᓕᕆᔨᒃᑯᑦ ᑲᑎᒪᔨᖏᓐᓂᑦ.  

 

ᑕᐃᒪᖓᓂᑦ ᐋᕿᒃᓯᒪᔾᔪᑎᒃᓴᐃᑦ ᑕᒪᑐᓱᖓ ᓴᓇᔭᐅᓂᐊᕐᓂᖓᓄᑦ ᕿᒪᒍᑎᓂᐊᕋᒥᔾᔪᑎᒃ ᐋᕿᒃᓯᒪᔾᔪᑎᒃᓴᓂᒃ 

ᐊᑐᖅᑐᑦ, ᑕᐃᒪᓗ ᐊᑯᓂᐅᔪᒃᑯᑦ ᒥᐊᓂᕆᔭᕆᐊᖃᔮᓐᖏᑦᑐᑦ ᐱᔭᕇᖅᓯᒪᓕᖅᑎᓪᓗᒍ ᐃᓂᑐᖃᖓᓄᑦ 

ᐅᑎᑦᑎᑕᐅᓂᖓ.  

4. ᐃᓅᓯᓕᕆᓂᒃᑯᑦ ᐊᒃᑐᐃᔪᖅ ᓴᓇᔭᐅᔪᖅ 

ᑕᐃᒪᓗ ᑕᒪᐃᓐᓄᓕᒫᕋᓱᖕᓂᐊᖅᑐᒍᑦ, ᐅᓇ ᓴᓇᔭᐅᔪᖅ ᐃᑲᔫᑎᓂᐊᖅᑐᖅ ᐊᒻᒪᓗ ᑲᔪᓯᓂᐊᖅᑐᖅ ᐃᑲᔫᑎᓗᓂ 

ᐋᕿᒃᓯᔾᔪᑎᒃᓴᓄᑦ ᑕᕝᕗᖓ ᑐᕌᖅᑐᓄᑦ ᐅᑭᐅᖅᑕᖅᑐᒥ ᐊᕙᑎᖓᓄᑦ ᓯᓚᖓᓄᑦ ᐊᒻᒪᓗ ᐃᓄᖃᓐᖏᑦᑎᐊᕐᒪᑦ, 

ᐊᑐᖅᓯᓗᑎᒃ ᓄᓇᓕᖕᓂᑦ ᖃᐅᔨᒪᔭᐅᔪᓂᒃ ᐊᒻᒪᓗ ᐃᓚᓕᐅᑎᓗᒋᑦ ᑭᓐᖒᒪᓇᖅᑐᑦ ᐅᑭᐅᖅᑕᖅᑐᒥᐅᓄᑦ ᐊᒻᒪᓗ 

ᐊ>ᑎᖏᓐᓄᑦ ᓄᓇ ᐃᓂᑐᖃᖓᓄᑦ ᐅᑎᑦᑎᑕᐅᓇᓱᖕᓂᖓᓄᑦ ᓴᓇᔭᐅᔪᖅ ᐸᕐᓇᒃᑕᐅᓂᖓ.  

 

ᓄᓇᓕᖕᓂ ᑐᑭᓯᓇᓱᖃᑎᒌᖕᓂᕐᒧᑦ ᑲᑎᒪᓂᖅ ᑲᔪᓯᓂᐊᖅᑐᖅ  ᖃᐅᓱᐃᑦᑐᕐᒥ ᑕᐃᒪᓗ ᓴᓗᒻᒪᖅᓴᐃᔪᑦ 

ᐱᓕᕆᔭᐅᓂᖓ ᐅᖃᖃᑎᒌᒍᑕᐅᓗᓂ ᐃᖅᑲᓇᐃᔭᕐᑎᑦᑎᓂᐊᕐᒪᑕ ᐊᒻᒪᓗ ᑳᓐᑐᕌᒃᓯᓯᒪᓗᑎᒃ ᐊᒻᒪᓗ 

ᐱᕙᓪᓕᐊᔭᐅᓂᖓ ᐃᓂᖏᓐᓂ ᖃᖓᐅᓕᕌᖓᑦ. ᐅᓇ ᑲᑎᒪᓂᖅ ᖃᐃᖁᔨᓂᐊᖅᑐᖅ ᓄᓇᓕᖕᓂᒃ, ᑲᑎᒪᔨᖏᓐᓂᒃ 

ᕼᐋᒻᓚᒃᑯᑦ ᐊᒻᒪᓗ ᓄᓇᓕᖕᓂ ᐃᓄᐃᑦ ᐊᐅᓚᑦᓯᔨᖏᓐᓂᒃ.     

 

ᑳᓐᑐᕌᒃᓯᓂᖅ/ᓇᖕᒥᓂᖃᖅᑐᓂᒃ ᑮᓇᐅᔭᓕᐅᖅᑎᑦᑎᓂᖅ ᐱᐅᓯᖓᑦ ᐊᑐᖅᑕᐅᓂᐊᖅᑐᑦ ᑕᒪᑐᓱᖓ ᓴᓇᔭᐅᔪᒧᑦ 

ᐊᖏᓈᕋᓱᒃᖢᒋᑦ ᐃᑲᔫᑎᔪᑦ ᑕᒪᑐᒧᖓ ᓴᓇᔭᐅᓂᖓ ᖃᓂᓛᒧᑦ ᐅᑭᐅᖅᑕᖅᑐᒥ ᓄᓇᓕᖕᓄᑦ (ᖃᐅᓱᐃᑦᑐᖅ) 

ᐃᖅᑲᓇᐃᔭᕐᑎᑦᑎᓗᑎᒃ ᓄᓇᓕᖕᓂᑦ ᐊᒻᒪᓗ ᐅᑭᐅᖅᑕᖅᑐᒥᑦ ᐊᒻᒪᓗ ᐱᔨᑦᑎᕋᕐᓗᑎᑦᑎᓗᑎᒃ ᓄᓇᓕᖕᓂ ᐊᒻᒪᓗ 

ᐅᑭᐅᖅᑕᖅᑐᒥ ᑳᓐᑕᕌᒃᑕᐅᓯᒪᔪᑎᒍᑦ.   

 

 
 
 


